
ওং  অগ্না॑বিষ্ণো  স॒জোষ॑সে॒মাব॑র্ধংতু  বাং॒
গিরঃ॑  ।  দ্যু॒ম্নৈর্বাজে॑ভি॒রাগ॑তম্  ।  বাজ॑শ্চ
মে  প্রস॒বশ্চ॑  মে॒  প্রয॑তিশ্চ  মে॒  প্রসি॑তিশ্চ  মে
ধী॒তিশ্চ॑  মে  ক্রতু॑শ্চ  মে॒  স্বর॑শ্চ  মে॒
শ্লোক॑শ্চ  মে  শ্রা॒বশ্চ॑  মে॒  শ্রুতি॑শ্চ  মে॒
জ্যোতি॑শ্চ  মে॒  সুব॑শ্চ  মে  প্রা॒ণশ্চ॑
মেঽপা॒নশ্চ॑  মে  ব্যা॒নশ্চ॒  মেঽসু॑শ্চ  মে  চি॒ত্তং
চ॑  ম॒  আধী॑তং  চ  মে॒  বাক্চ॑  মে॒  মন॑শ্চ  মে॒
চক্ষু॑শ্চ  মে॒  শ্রোত্রং॑  চ  মে॒  দক্ষ॑শ্চ  মে॒  বলং॑
চ  ম॒  ওজ॑শ্চ  মে॒  সহ॑শ্চ  ম॒  আযু॑শ্চ  মে  জ॒রা  চ॑  ম
আ॒ত্মা  চ॑  মে  ত॒নূশ্চ॑  মে॒  শর্ম॑  চ  মে॒  বর্ম॑  চ॒
মেঽংগা॑নি  চ  মে॒ঽস্থানি॑  চ  মে॒  পরূগ্ ম্॑ষি  চ  মে॒
শরী॑রাণি  চ  মে  ॥  1 ॥

জৈষ্ঠ্যং॑  চ  ম॒  আধি॑পত্যং  চ  মে  ম॒ন্যুশ্চ॑  মে॒
ভাম॑শ্চ॒  মেঽম॑শ্চ॒  মেঽংভ॑শ্চ  মে  জে॒মা  চ॑  মে
মহি॒মা  চ॑  মে  বরি॒মা  চ॑  মে  প্রথি॒মা  চ॑  মে  ব॒র্ ষ্মা
চ॑  মে  দ্রাঘু॒যা  চ॑  মে  বৃ॒দ্ধং  চ॑  মে॒  বৃদ্ধি॑শ্চ
মে  স॒ত্যং  চ॑  মে  শ্র॒দ্ধা  চ॑  মে॒  জগ॑চ্চ  মে॒  ধনং॑  চ
মে॒  বশ॑শ্চ  মে॒  ত্বিষি॑শ্চ  মে  ক্রী॒ডা  চ॑  মে॒
মোদ॑শ্চ  মে  জা॒তং  চ॑  মে  জনি॒ষ্যমা॑ণং  চ  মে  সূ॒ক্তং
চ॑  মে  সুকৃ॒তং  চ॑  মে  বি॒ত্তং  চ॑  মে॒  বেদ্যং॑  চ  মে
ভূ॒তং  চ॑  মে  ভবি॒ষ্যচ্চ॑  মে  সু॒গং  চ॑  মে  সু॒পথং॑  চ
ম  ঋ॒দ্ধং  চ॑  ম  ঋদ্ধি॑শ্চ  মে  কৢ॒প্তং  চ॑  মে॒
কৢপ্তি॑শ্চ  মে  ম॒তিশ্চ॑  মে  সুম॒তিশ্চ॑  মে  ॥  2 ॥

শং  চ॑  মে॒  ময॑শ্চ  মে  প্রি॒যং  চ॑  মেঽনুকা॒মশ্চ॑  মে॒
কাম॑শ্চ  মে  সৌমনস॒শ্চ॑  মে  ভ॒দ্রং  চ॑  মে॒
শ্রেয॑শ্চ  মে॒  বস্য॑শ্চ  মে॒  যশ॑শ্চ  মে॒  ভগ॑শ্চ
মে॒  দ্রবি॑ণং  চ  মে  যং॒তা  চ॑  মে  ধ॒র্তা  চ॑  মে॒
ক্ষেম॑শ্চ  মে॒  ধৃতি॑শ্চ  মে॒  বিশ্বং॑  চ  মে॒  মহ॑শ্চ
মে  সং॒ বিঁচ্চ॑  মে॒  জ্ঞাত্রং॑  চ  মে॒  সূশ্চ॑  মে
প্র॒সূশ্চ॑  মে॒  সীরং॑  চ  মে  ল॒যশ্চ॑  ম  ঋ॒তং  চ॑
মে॒ঽমৃতং॑  চ  মেঽয॒ক্ষ্মং  চ॒  মেঽনা॑মযচ্চ  মে
জী॒বাতু॑শ্চ  মে  দীর্ঘাযু॒ত্বং  চ॑  মেঽনমি॒ত্রং  চ॒



মেঽভ॑যং  চ  মে  সু॒গং  চ॑  মে॒  শয॑নং  চ  মে  সূ॒ষা  চ॑  মে
সু॒দিনং॑  চ  মে  ॥  3 ॥

ঊর্ক্চ॑  মে  সূ॒নৃতা॑  চ  মে॒  পয॑শ্চ  মে॒  রস॑শ্চ  মে
ঘৃ॒তং  চ॑  মে॒  মধু॑  চ  মে॒  সগ্ধি॑শ্চ  মে॒  সপী॑তিশ্চ
মে  কৃ॒ষিশ্চ॑  মে॒  বৃষ্টি॑শ্চ  মে॒  জৈত্রং॑  চ  ম॒
ঔদ্ভি॑দ্যং  চ  মে  র॒যিশ্চ॑  মে॒  রায॑শ্চ  মে  পু॒ষ্টং
চ  মে॒  পুষ্টি॑শ্চ  মে  বি॒ভু  চ॑  মে  প্র॒ভু  চ॑  মে  ব॒হু
চ॑  মে॒  ভূয॑শ্চ  মে  পূ॒র্ণং  চ॑  মে  পূ॒র্ণত॑রং  চ॒
মেঽক্ষি॑তিশ্চ  মে॒  কূয॑বাশ্চ॒  মেঽন্নং॑  চ॒
মেঽক্ষু॑চ্চ  মে  ব্রী॒হয॑শ্চ  মে॒  যবা᳚শ্চ  মে॒
মাষা᳚শ্চ  মে॒  তিলা᳚শ্চ  মে  মু॒দ্গাশ্চ॑  মে
খ॒ল্বা᳚শ্চ  মে  গো॒ধূমা᳚শ্চ  মে  ম॒সুরা᳚শ্চ  মে
প্রি॒যংগ॑বশ্চ॒  মেঽণ॑বশ্চ  মে  শ্যা॒মাকা᳚শ্চ  মে
নী॒বারা᳚শ্চ  মে  ॥  4 ॥

অশ্মা॑  চ  মে॒  মৃত্তি॑কা  চ  মে  গি॒রয॑শ্চ  মে॒
পর্ব॑তাশ্চ  মে॒  সিক॑তাশ্চ  মে॒  বন॒স্পত॑যশ্চ  মে॒
হির॑ণ্যং  চ॒  মেঽয॑শ্চ  মে॒  সীসং॑  চ॒  মে  ত্রপু॑শ্চ
মে  শ্যা॒মং  চ॑  মে  লো॒হং  চ॑  মেঽগ্নিশ্চ॑  ম  আপ॑শ্চ  মে
বী॒রুধ॑শ্চ  ম॒  ওষ॑ধযশ্চ  মে  কৃষ্টপ॒চ্যং  চ॑
মেঽকৃষ্টপচ্যং  চ॑  মে  গ্রা॒ম্যাশ্চ॑  মে  প॒শব॑
আর॒ণ্যাশ্চ॑  য॒জ্ঞেন॑  কল্পংতাং -বিঁ॒ত্তং  চ॑  মে॒
বিত্তি॑শ্চ  মে  ভূ॒তং  চ॑  মে॒  ভূতি॑শ্চ  মে॒  বসু॑  চ  মে
বস॒তিশ্চ॑  মে॒  কর্ম॑  চ  মে॒  শক্তি॑শ্চ॒  মেঽর্থ॑শ্চ
ম॒  এম॑শ্চ  ম  ইতি॑শ্চ  মে॒  গতি॑শ্চ  মে  ॥  5 ॥

অ॒গ্নিশ্চ॑  ম॒  ইংদ্র॑শ্চ  মে॒  সোম॑শ্চ  ম॒
ইংদ্র॑শ্চ  মে  সবি॒তা  চ॑  ম॒  ইংদ্র॑শ্চ  মে॒
সর॑স্বতী  চ  ম॒  ইংদ্র॑শ্চ  মে  পূ॒ষা  চ॑  ম॒  ইংদ্র॑শ্চ
মে॒  বৃহ॒স্পতি॑শ্চ  ম॒  ইংদ্র॑শ্চ  মে  মি॒ত্রশ্চ॑  ম॒
ইংদ্র॑শ্চ  মে॒  বরু॑ণশ্চ  ম॒  ইংদ্র॑শ্চ  মে॒
ত্বষ্ঠা॑  চ  ম॒  ইংদ্র॑শ্চ  মে  ধা॒তা  চ॑  ম॒  ইংদ্র॑শ্চ
মে॒  বিষ্ণু॑শ্চ  ম॒  ইংদ্র॑শ্চ  মেঽশ্বিনৌ॑  চ  ম॒
ইংদ্র॑শ্চ  মে  ম॒রুত॑শ্চ  ম॒  ইংদ্র॑শ্চ  মে॒  বিশ্বে॑
চ  মে  দে॒বা  ইংদ্র॑শ্চ  মে  পৃথি॒বী  চ॑  ম॒  ইংদ্র॑শ্চ
মেঽংতরি॑ক্ষং  চ  ম॒  ইংদ্র॑শ্চ  মে  দ্যৌশ্চ॑  ম॒
ইংদ্র॑শ্চ  মে॒  দিশ॑শ্চ  ম॒  ইংদ্র॑শ্চ  মে  মূ॒র্ধা
চ॑  ম॒  ইংদ্র॑শ্চ  মে  প্র॒জাপ॑তিশ্চ  ম॒  ইংদ্র॑শ্চ
মে  ॥  6 ॥



অ॒গ্ ম্॒শুশ্চ॑  মে  র॒শ্মিশ্চ॒  মেঽদা᳚ভ্যশ্চ॒
মেঽধি॑পতিশ্চ  ম  উপা॒গ্ ম্॒শুশ্চ॑
মেঽংতর্যা॒মশ্চ॑  ম  ঐংদ্রবায॒বশ্চ॑  মে
মৈত্রাবরু॒ণশ্চ॑  ম  আশ্বি॒নশ্চ॑  মে
প্রতিপ্র॒স্থান॑শ্চ  মে  শু॒ক্রশ্চ॑  মে  মং॒থী  চ॑  ম
আগ্রয॒ণশ্চ॑  মে  বৈশ্বদে॒বশ্চ॑  মে  ধ্রু॒বশ্চ॑  মে
বৈশ্বান॒রশ্চ॑  ম  ঋতুগ্র॒হাশ্চ॑
মেঽতিগ্রা॒হ্যা᳚শ্চ  ম  ঐংদ্রা॒গ্নশ্চ॑  মে
বৈশ্বদে॒বশ্চ॑  মে  মরুত্ব॒তীযা᳚শ্চ  মে
মাহেং॒দ্রশ্চ॑  ম  আদি॒ত্যশ্চ॑  মে  সাবি॒ত্রশ্চ॑  মে
সারস্ব॒তশ্চ॑  মে  পৌ॒ষ্ণশ্চ॑  মে  পাত্নীব॒তশ্চ॑  মে
হারিযোজ॒নশ্চ॑  মে  ॥  7 ॥

ই॒ধ্মশ্চ॑  মে  ব॒র্ হিশ্চ॑  মে॒  বেদি॑শ্চ  মে॒
দিষ্ণি॑যাশ্চ  মে॒  স্রুচ॑শ্চ  মে  চম॒সাশ্চ॑  মে॒
গ্রাবা॑ণশ্চ  মে॒  স্বর॑বশ্চ  ম  উপর॒বাশ্চ॑
মেঽধি॒ষব॑ণে  চ  মে  দ্রোণকল॒শশ্চ॑  মে  বায॒ব্যা॑নি  চ
মে  পূত॒ভৃচ্চ॑  ম  আধব॒নীয॑শ্চ  ম॒  আগ্নী᳚ধ্রং  চ  মে
হবি॒র্ধানং॑  চ  মে  গৃ॒হাশ্চ॑  মে॒  সদ॑শ্চ  মে
পুরো॒ডাশা᳚শ্চ  মে  পচ॒তাশ্চ॑  মেঽবভৃথশ্চ॑  মে
স্বগাকা॒রশ্চ॑  মে  ॥  8 ॥

অ॒গ্নিশ্চ॑  মে  ঘ॒র্মশ্চ॑  মে॒ঽর্কশ্চ॑  মে॒
সূর্য॑শ্চ  মে  প্রা॒ণশ্চ॑  মেঽশ্বমে॒ধশ্চ॑  মে
পৃথি॒বী  চ॒  মেঽদি॑তিশ্চ  মে॒  দিতি॑শ্চ  মে॒
দ্যৌশ্চ॑  মে॒  শক্ব॑রীরং॒গুল॑যো॒  দিশ॑শ্চ  মে
য॒জ্ঞেন॑  কল্পংতা॒মৃক্চ॑  মে॒  সাম॑  চ  মে॒
স্তোম॑শ্চ  মে॒  যজু॑শ্চ  মে  দী॒ক্ষা  চ॑  মে॒  তপ॑শ্চ  ম
ঋ॒তুশ্চ॑  মে  ব্র॒তং  চ॑
মেঽহোরা॒ত্রযো᳚র্বৃ॒ষ্ট্যা  বৃ॑হদ্রথংত॒রে  চ॒
মে  য॒জ্ঞেন॑  কল্পেতাম্  ॥  9 ॥

গর্ভা᳚শ্চ  মে  ব॒ত্সাশ্চ॑  মে॒  ত্র্যবি॑শ্চ  মে
ত্র্য॒বীচ॑  মে  দিত্য॒বাট্  চ॑  মে  দিত্যৌ॒হী  চ॑  মে॒
পংচা॑বিশ্চ  মে  পংচা॒বী  চ॑  মে  ত্রিব॒ত্সশ্চ॑  মে
ত্রিব॒ত্সা  চ॑  মে  তুর্য॒বাট্  চ॑  মে  তুর্যৌ॒হী  চ॑
মে  পষ্ঠ॒বাট্  চ॑  মে  পষ্ঠৌ॒হী  চ॑  ম  উ॒ক্ষা  চ॑  মে
ব॒শা  চ॑  ম  ঋষ॒ভশ্চ॑  মে  বে॒হচ্চ॑  মেঽন॒ড্বাংচ  মে
ধে॒নুশ্চ॑  ম॒  আযু॑র্য॒জ্ঞেন॑  কল্পতাং  প্রা॒ণো
য॒জ্ঞেন॑  কল্পতামপা॒নো  য॒জ্ঞেন॑  কল্পতাং॒ -
ব্যাঁ॒নো  য॒জ্ঞেন॑  কল্পতাং॒  চক্ষু॑র্য॒জ্ঞেন॑



কল্পতা॒গ্॒  শ্রোত্রং॑ -যঁ॒জ্ঞেন॑  কল্পতাং॒  মনো॑
য॒জ্ঞেন॑  কল্পতাং॒ -বাঁগ্য॒জ্ঞেন॑
কল্পতামা॒ত্মা  য॒জ্ঞেন॑  কল্পতাং -যঁ॒জ্ঞো
য॒জ্ঞেন॑  কল্পতাম্  ॥  10 ॥

একা॑  চ  মে  তি॒স্রশ্চ॑  মে॒  পংচ॑  চ  মে  স॒প্ত  চ॑  মে॒
নব॑  চ  ম॒  একা॑দশ  চ  মে॒  ত্রযো॑দশ  চ  মে॒  পংচ॑দশ  চ  মে
স॒প্তদ॑শ  চ  মে॒  নব॑দশ  চ  ম॒  এক॑বিগ্ ম্শতিশ্চ  মে॒
ত্রযো॑বিগ্ ম্শতিশ্চ  মে॒  পংচ॑বিগ্ ম্শতিশ্চ  মে
স॒প্তবিগ্ ম্॑শতিশ্চ  মে॒  নব॑বিগ্ ম্শতিশ্চ  ম॒
এক॑ত্রিগ্ ম্শচ্চ  মে॒  ত্রয॑স্ত্রিগ্ ম্শচ্চ  মে॒
চত॑স্রশ্চ  মে॒ঽষ্টৌ  চ॑  মে॒  দ্বাদ॑শ  চ  মে॒  ষোড॑শ  চ
মে  বিগ্ ম্শ॒তিশ্চ॑  মে॒  চতু॑র্বিগ্ ম্শতিশ্চ
মে॒ঽষ্টাবিগ্ ম্॑শতিশ্চ  মে॒  দ্বাত্রিগ্ ম্॑শচ্চ
মে॒  ষট্ -ত্রিগ্ ম্॑শচ্চ  মে  চত্বারি॒গ্ ম্॒শচ্চ॑
মে॒  চতু॑শ্চত্বারিগ্ ম্শচ্চ  মেঽষ্টাচ॑ত্বারিগ্ 
ম্শচ্চ  মে॒  বাজ॑শ্চ  প্রস॒বশ্চা॑পি॒জশ্চ
ক্রতু॑শ্চ॒  সুব॑শ্চ  মূ॒র্ধা  চ॒
ব্যশ্নি॑যশ্চাংত্যায॒নশ্চাংত্য॑শ্চ  ভৌব॒নশ্চ॒
ভুব॑ন॒শ্চাধি॑পতিশ্চ  ॥  11 ॥

ওং  ইডা॑  দেব॒হূ -র্মনু॑র্যজ্ঞ॒নী -
র্বৃহ॒স্পতি॑রুক্থাম॒দানি॑  শগ্ 
ম্সিষ॒দ্বিশ্বে॑  দে॒বাঃ  সূ᳚ক্ত॒বাচঃ॒
পৃথি॑বিমাত॒র্মা  মা॑  হিগ্ ম্সী॒র্ম॒ধু॑
মনিষ্যে॒  মধু॑  জনিষ্যে॒  মধু॑  বক্ষ্যামি॒  মধু॑
বদিষ্যামি॒  মধু॑মতীং  দে॒বেভ্যো॒  বাচ॒মুদ্যাসগ্ 
ম্শুশ্রূষে॒ণ্যাং᳚  মনু॒ষ্যে᳚ভ্য॒স্তং  মা॑
দে॒বা  অ॑বংতু  শো॒ভাযৈ॑  পি॒তরোঽনু॑মদংতু  ॥

ওং  শাংতিঃ॒  শাংতিঃ॒  শাংতিঃ॑  ॥

